
GOUVÈNÈ CUOMO ANONSE ENTÈVANSYON ATRAVÈ ETA A SOU EKSÈ VITÈS 
YO  

  
Kanpay Ranfòsman an pral Fèt Soti 6 Dawout rive 12 Dawout  

  
Gouvènè Andrew M. Cuomo te anonse jodi a ke Lapolis Eta New York (New York State 
Police) ak otorite lapolis lokal yo pral ogmante patwouy yo pandan pwochèn semèn yo 
pou konbat eksè vitès yo atravè eta a. Vitès ki danjere yo te kontribiye nan 34 pousan 
nan tout aksidan fatal yo soti nan mwa Janvye rive nan mwa Me ane sa a, konpare a 30 
pousan nan aksidan fatal yo pandan menm peryòd la an 2019, selon enfòmasyon ki soti 
nan Enstiti pou Jesyon ak Rechèch Sekirite Sikilasyon (Institute for Traffic Safety 
Management and Research) nan Rockefeller College nan University at Albany.  
  
"Limit vitès yo se pa yon sigjesyon, yo se lalwa epi yo sove lavi", Gouvènè Cuomo te 
deklare. "Pa gen okenn eskiz valab pou moun kondwi ak anpil vitès -- li pa nesesè epi li 
mete tout moun ki sou wout yo an danje -- epi mwen egzòte moun New York yo aji ak 
entelijans epi ralanti paske li pa vo lapèn riske lavi moun pou ka ekonomize kèk segonn 
sou pwochen vwayaj ou nan magazen yo."  
  
Kanpay ranfòsman ki gen anpil vizibilite a sipòte pa Komite Sekirite Sikilasyon Gouvènè 
a (Governor’s Traffic Safety Committee, GTSC) pou sispann eksè vitès epi evite 
aksidan ki evitab yo ki koze pa vitès ki pa sekirize. Atravè mouvman ranfòsman an, yon 
anons sèvis piblik "No Excuses (Okenn Eskiz)" pral difize sou rezo kominikasyon ak kab 
yo atravè eta a, atire atansyon sou sanksyon pou eksè vitès yo. An plis, Depatman 
Transpò (Department of Transportation, DOT) Eta a pral gen Siy Mesaj Varyab ki ap 
alète otomobilis yo sou danje eksè vitès yo.  
  
Enfòmasyon yo montre ke aksidan fatal yo nan New York ki koze pa vitès ki pa sekirize 
yo ogmante pandan mwa sezon ete yo ak pi gwo kantite total yo an jen rive septanm. 
Administrasyon Sekirite Sikilasyon Otowout Nasyonal (National Highway Traffic Safety 
Administration) la rapòte ke an 2018, prèske yon tyè nan tout ka lanmò sikilasyon yo 
nan eta a te koze akoz eksè vitès, epi pami ka lanmò sa yo, 42 pousan te rive sou wout 
lokal yo -- kote limit vitès yo poste yo te 88 kilomèt pa èdtan oswa mwens ke sa. An plis 
de sa, an 2018, 36 pousan nan aksidan fatal ak blesi pèsonèl ki gen rapò ak vitès yo te 
rive ant midi a 6 P.M.  
  

https://vimeo.com/391071110


 

 

Selon NHTSA, chofè ki fè eksè vitès yo gen plis pwobabilite pou yo angaje nan lòt 
konpòtman ki riske yo, tankou pa mete yon senti sekirite, bwè alkòl epi kondwi, oswa 
itilize yon telefòn selilè pandan y'ap kondwi.  
  
Komisè Depatman Veyikil Motorize yo (Department of Motor Vehicles) ak Prezidan 
Komite Sekirite Sikilasyon Gouvènè a, Mark J. F. Schroeder, te deklare, 
Schroeder, te deklare, "Sipò pèmanan GTSC a pou kanpay ranfòsman espesyalize yo 
tankou Speed Awareness Week (Semèn Atansyon sou Vitès) ap non sèlman atire 
atansyon sou pwoblèm sekirite sikilasyon enpòtan yo, men tou li fè otowout New York 
yo pi sekirize pou tout moun ki ap vwayaje yo. Pa gen eskiz pou eksè vitès yo. Ralanti 
pou ke ou menm ak tout lòt moun ki sou wout lan ka rive nan destinasyon yo an tout 
sekirite".  
  
Sipèentandan Lapolis Eta a, Keith M. Corlett, te deklare, "Pa gen wout pa bwa pou 
reyalite yo: Eksè vitès yo se yon konpòtman danjere ki san rezon abouti a lanmò ak 
blese grav. Pandan kanpay sa a ak atravè efò ranfòsman yo tout ane a, objektif nou se 
redwi aksidan ki gen rapò ak eksè vitès yo epi amelyore vwayaj an sekirite pou tout 
moun ki sou otowout New York yo. Nou egzòte tout chofè yo - pran responsabilite ou 
pou amelyore sekirite epi obeyi limit vitès yo poste yo, kondwi yon fason defansif, epi pa 
itilize telefòn selilè ou lè w'ap kondwi".  
  
Komisè Depatman Transpò a, Marie Therese Dominguez te deklare, "Nan zòn 
travay sou otowout yo, respè limit vitès ki san danje yo se kareman yon kesyon lavi ak 
lanmò. Limit vitès nan zòn travay yo an plas pa sèlman pou pwoteje chofè yo, men tou 
travayè ki mete tèt yo an danje chak jou nan kad sekirite sou otowout yo. Depatman 
Transpò (Department of Transportation, DOT) a fyè pou li sipòte kanpay sekirite piblik 
tankou 'Speed Week (Semèn Vitès)' pou ede atire atansyon sou enpòtans reyèl ki 
genyen pou nou respekte limit vitès ki pa danjere yo sou otowout Eta New York yo, epi 
nou pral kontinye fè patenarya ak fòs lapolis yo atravè New York pou asire ke 
otomobilis yo aplike règ yo sou wout yo."  
  
Cherif Konte Washington lan ak Prezidan Asosiyasyon Cherif Eta New York (New 
York State Sheriffs' Association) yo Jeffrey Murphy te deklare, "Nan non Cherif Eta 
New York yo, nou ankouraje tout moun obeyi limit vitès yo. Yo souvan site eksè vitès yo 
kòm yon faktè nan aksidan yo, espesyalman sa ki blese epi touye moun yo. Lè nou 
kondwi ak limit vitès yo sa bay nou plis tan pou nou reyaji epi posibleman evite yon 
aksidan".  
  
Chèf Lapolis Komin Greece ak Prezidan Asosiyasyon Chèf Lapolis Eta New York 
lan Patrick Phelan te deklare, "Se yon lapèn ke malgre efò ranfòsman kolektif atravè 
eta a, eksè vitès yo kontinye rete yon faktè predominan nan aksidan sikilasyon yo. Nou 
sipòte kanpay kolaboratif epi ki dedike yo tankou kanpay sa a ki ap konbine mesaj 
atansyon sekirite sikilasyon akablan yo ak aktivite ranfòsman ki vizib anpil yo".  
  
Kanpay ranfòsman "Speed Awareness Week (Semèn Atansyon sou Vitès)" fè pati efò 
pèmanan Komite Sekirite Sikilasyon Gouvènè a pou amelyore sekirite sou otowout New 



 

 

York yo. An plis de sipòte fòmasyon krisyal pou fòs lapolis yo, GTSC finanse tou 
kanpay edikasyon ak ranfòsman yo pandan tout ane a epi li òganize aktivite piblik yo 
pou atire atansyon sou pwoblèm sekirite sikilasyon krisyal yo tankou safe teen driving 
(adolesan ki ap kondwi an sekirite), drowsy driving (kondwi ak tèt vire), motorcycle 
safety (sekirite motosiklèt), pedestrian safety (sekirite pyeton), ak seatbelt use 
(itilizasyon senti sekirite).  

